
Nr. 861. 692 24. september 1976. 

11. gr. 
Ef loka þarf fyrir vatnsinntak svo sem vegna þess að notkunar- eða fasteigna- 

gjald hefur eigi verið greitt innan 10 daga frá útsendingu reiknings eða stofngjald 
innan tilskilins frests skv. kröfubréfi Ölfushrepps eða af öðrum þeim ástæðum, sem 
greindar eru Í reglugerð fyrir vatnsveitu Ölfushrepps Þorlákshöfn skal húseigandi 
greiða kr. 2 000.00 í opnunargjald áður en enduropnun fer fram. 

12. gr. 
Hreppsnefnd getur hækkað eða lækkað framantalin gjöld, öll gjöldin eða hvert 

um sig allt að 50% án þess að leita þurfi staðfestingar ráðuneytis. 
Gjöld miðast við byggingavísitölu frá Hagstofu Íslands, sem sett var 100 stig 

í október 1975. Breyting leyfileg í samræmi við það þó ekki hærri en 50%. 

Gjaldskrá þessi staðfestist hér með samkvæmt vatnalögsum nr. 15 20. júní 1922 
Hl þess að öðlast gildi þegar Í stað og birtist til eftirbreytni öllum þeim. sem hlut eiga 
að máli. 

Félagsmálaráðuneytið, 24. september 1976. 

F. h.r. 

Hallgrímur Dalberg.   
Skúli Sigurðsson. 

Nr, 362. 24. september 1976. 

REGLUGERÐ 

um A-gatnagerðargjöld í Þorlákshöfn í Ölfushreppi. 

1. gr. 
Sveitarstjórn er heimilt að leggja gatnagerðargjöld á lóðir í Þorlákshöfn, eftir 

bví sem nánar segir í reglugerð þessari. Heimilt er að leggja gatnagerðargjöld á land 
sem sambærilegt telst, þótt ekki sé sérstök lóð. 

2. gr. 
Gatnagerðargjald A er gjald vegna þátttöku lóðarhafa í kostnaði við undir- 

byggingu sötu með tilheyrandi lögnum. 

3. gr. 
Gatnagerðargjald vegna nýbygginga skal miðast við fermetir í lóð sem hér segir: 

Einbýlishúsalóðir ............00.00020. 0... kr. 888.00 pr. m? 
Raðhúsalóðir  ...........0.0.0020 0000 —  400.00 pr. m? 
Atvinnurekstrarlóðir hvers konar .............. —  329.00 pr. m? 

Einingaverð þessi eru miðuð við vísitölu bvggingakostnaðar 1986 stig 1. nóvem- 
ber s.1. 

4. gr. 
Gjöld vegna íbúðarhúsalóða breytast árlega skv. vísitölu byggingakostnaðar sem 

gildir um áramót, en vegna atvinnurekstrarlóða breytast þau með vísitölu bygs- 
ingakostnaðar hverju sinni. 

5. gr. 

Sveitarstjórn er heimilt að hækka eða lækka gjaldstuðla samkv. 3. gr. hvern 
um sig eða alla í einu um allt að 50% án frekari staðfestingar ráðuneytis

6. gr. 
Sveitarstjórn ákveður greiðslufrest gatnagerðargjalds og getur áskilið, að út- 

hlutun verði háð því, að full skil verði gerð áður en byggingarleyfi verður veitt. 

1. gr. 
Gatnagerðargjaldi fylgir lögveð í fasteign þeirri, sem það er lagt á og gengur 

það ásamt vöxtum fyrir öllum veðkröfum sem á eigninni hvíla og tekur það einnig 
til vátryggingarfjár eignarinnar. 

Heimilt er að taka gjald samkvæmt reglugerð þessari lögtaki samkvæmt lögum 
nr. 29/1885. 

Hreppsnefnd sker úr ágreininsi er rísa kann um álagningu og innheimtu sam- 
kvæmt reglugerð þessari. 

Reglugerð þessi, sem samin er og samþykkt af hreppsnefnd Ölfushrepps, stað- 
festist hér með samkvæmt lögum nr. 51/1974 og nr. 31/1975, til þess að öðlast gildi 

Þegar í stað. 

Félagsmálaráðuneytið, 24. september 1976. 

F. h.r. 

Hallgrímur Dalberg.   
Skúli Sigurðsson. 

4. október 1976. Nr. 363. 

AUGLÝSING 

um tímabundna breytingu á reglugerð um Grænmetisverslun landbúnaðarins, mat 

og flokkun kartaflna og grænmetis nr. 162 28. september 1962. 

1. gr. 
3. málsgrein 14. gr. orðist svo: 
TI. flokkur. 
Í annan flokk koma þau afbrigði, sem Tilraunaráð jarðræktar ákveður. Af- 

brigðin skulu vera vel aðgreind, þurr og vel útlítandi. Í blöndun annarra afbrigða 
ekki yfir $%. Kartöflurnar skulu aðgreindar í tvo stærðarflokka. Annarsvegar með 

notkun 28—40 mm netsigtis og hins vegar þar af stærri. Í fyrri floknum má magn 

kartaflna er flokkast á 28—30 mm netsigti ekki fara yfir 20% og þess skal jafn- 
framt gætt að eðlileg stærðardreifing haldist. Kartöflurnar mega ekki vera grænar, 
skemmdar af myglu, rotnun eða frosti. Kláði og aðrir hýðissjúkdómar séu undir 5%. 

2. gr. 
Reglugerðarbreytingin skal gilda fyrir uppskeru á íslenskum kartöflum haustið 

1976, nema annað verði ákveðið og öðlast þegar gildi. 

Auglýsing þessi er gerð samkvæmt lögum nr. 101/1966, um Framleiðsluráð 
landbúnaðarins, verðskráningu. verðmiðlun og sölu á landbúnaðarvörum o. fl. og 
birtist bl eftirbreytni öllum þeim sem hlut eiga að máli. 

Landbúnaðarráðuneytið, %. október 1976. 

Halldór E. Sigurðsson. nn 
Guðmundur Sigþórsson. 

